
ИННОВАЦИОН БОШҚАРУВДА ИНТЕЛЛЕКТУАЛ 
ТАЪЛИМНИНГ УЙҒУНЛИГИ

Мусурмонов Р. 
Чирчиқ давлат педагогика университети “Мактаб менежменти” 

кафедраси доценти, п.ф.н. 
Кабирова З.М.

 Чирчиқ давлат педагогика университети “Мактаб менежменти” 
кафедраси ўқитувчиси

Таянч cӯзлар: инновацион бошқарув, интеллектуал таълим,  касбий малака ва кў-
никма, чидамлилик, яратувчанлик, ташаббускорлик, ижодкорлик, ташкилотчилик,  ин-
соннинг ақлий қобилияти, ақлий ривожланиш кўрсаткичи, билим савияси, идрок қилиш, 
хотира.

Ключевые слова: инновационный менеджмент, интеллектуальное образование, про-
фессиональная компетентность и мастерство, выносливость, креативность, инициатив-
ность, креативность, организованность,  умственные способности человека, показатель 
умственного развития, уровень знаний, восприятия, памяти.

Key words: innovative management, intellectual education, professional competence and 
skill, endurance, creativity, initiative, creativity, organization, - human mental abilities, mental 
development indicator, level of knowledge, perception, memory.

Бу интеллектуал, касбий малака ва кўникма, чидамлилик, яратувчанлик, 
ташаббускорлик, ижодкорлик, ташкилотчилик, ўз фикрини яхши чиройли, 
маъноли ва ёқимли баён эта олиши, нотиқлик, ишонтира олиш, назорат, 
кузатувчанлик, талабчанлик, хотирада сақлаб қолиш, тарбиявий муноса-
батларда фаоллик ҳамда психологик таъсир кўрсатиш, бошқарувчилик ва 
лидерлик хусусиятларининг шаклланганлигидан далолатдир. 

Интеллект (лот. intellects — билиш, тушуниш, идрок қилиш) — инсон-
нинг ақлий қобилияти: 

•• ҳаётни, атроф муҳитни онгда айнан акс эттириш ва ўзгартириш, фи-
крлаш, ўқиш-ўрганиш, дунёни билиш ва ижтимоий тажрибани қабул 
қилиш қобилияти; 

•• турли масалаларни ҳал қилиш, бир қарорга келиш, оқилона иш тутиш, 
воқеа ҳодисаларни олдиндан кўра билиш лаёқати. Интеллектуаллик 
коэффициенти. (инг.intellectual quotent, қисқартма номи IQ) - шахс-
нинг турли тест услублари асосида аниқланадиган ақлий ривожла-
ниш кўрсаткичи, билим савияси. 

Интеллект таркибига: идрок қилиш, хотиралаш, фикр юритиш, сўзлаш 
ва ҳ.к. психик жараёнлар киради.

Интеллектнинг ривожланиши: туғма истеъдод, мия имкониятлари, 
жўшқин фаолият, ҳаётий тажриба каби ижтимоий омилларга боғлиқ. 

Интеллектуал бола - “Оиланинг илдизи, насли”га ва инновацион таъ-
лимга боғлиқ! Илдизсиз дарахт мева бермайди! Донишманд кекса ҳақидаги 
ривоят: 1000 йил илгари Маъмун академияси даврида бир кекса инсон ҳар 
куни ўз боласини уришар экан. Буни эшитган қўшнилар кексадан “бола-
ни нега доим уришасиз?” – деб сўрашибди. Кекса жавоб берибди: “Болам 
фақат айтганимни қилади, қолган вақт хаёл суриб ўтиради. Фақатгина ай-
тганимни қилса, у қул (мардикор) бўлиши мумкин. Хулоса эса ўзингизга 
ҳавола .

Ҳайвонларнинг танаси соғлом бўлса, шуни ўзи етарли. Одам фарзанди 
ақлли ва инноватор бўлмаса, турмуши обод бўлмайди, иқтисодиёти риво-
жланмайди. Интеллектуал таълимда ҳар бир фан ва мавзу доимий обод тур-
муш қуриш билан боғланиши зарур! Билим беришдан янги билимларни са-
марали ишлата билишга ўқитиш модели муҳим! Болаларимиз фақат соғлом 
бўлса, бахтли бўлмаслиги мумкин. Бахтли бўлиши учун алломалар айтган-
ларидек янгича ўйлайдиган, янгича фикрлайдиган, замонавий билимларга 
эга, рақобатдош, инноватор, доно, ақлли, кейинчалик донишмандлик зарур. 

 Таълим эса фақат бор қобилиятини касбий ривожлантиради ва ишлата 
олишга ўргатади. Интеллектуал таълимни инновацион модели: • камида 7 
марта ўйлаш; • 7 та камчилик топиш; • ҳар бир камчиликнинг 7 та тузатиш 
вариантини ишлаб чиқиш; • 7 та вариантни мезонини ишлаб чиқиш; • бел-
гиланган мезон асосида оптимал вариантини топиш (моделлаштириш); • 
оптимал вариантни 7 та жорий этиш механизмини ишлаб чиқиш; • жорий 
этиш орқали турмушни обод қилиш . 

 Раҳбарлик қобилияти. Қобилият - инсоннинг индивидуал салоҳияти, 
имкониятлари. Қобилият билимдан кескин фарқланади, билим предметлар-
ни ўрганиш, кузатиш ва мутолаа натижаси ҳисобланади. Қобилият шахс-
нинг психологик ва физиологик тузилишининг хусусияти саналади.

Қобилият кўникма, малакадан фарқ қилади. Аксарият илмий манбаларда 
моҳирлик билан қобилият айнанлаштирилади. Қобилият инсон томонидан 
кўникма ва малакаларнинг эгалланиши жараёнида такомиллашиб боради. 



МУҒАЛЛИМ ҲӘМ ҮЗЛИКСИЗ БИЛИМЛЕНДИРИЎ

258

Қобилият тури. Ҳар қандай қобилият тури шахсга тегишли мураккаб 
психологик тушунчадан ташкил топган бўлиб, у фаолиятнинг талабларига 
мутаносиб хусусиятлар тизимини ўз ичига олади. Шунинг учун қобилият 
деганда бирорта хусусиятнинг ўзини эмас, балки шахс фаолиятининг тала-
бларига жавоб бера оладиган ва шу фаолиятда юқори кўрсаткичларга эри-
шишни таъминлашга имконият берадиган хусусиятлар синтезини тушун-
моқ лозим. 

Қобилиятнинг таянч хусусиятлари. Барча қобилият учун таянч хусу-
сият — кузатувчанликда, яъни инсонни фаҳмлаш, объектдан у ёки бу ало-
матларни кўра билиш, ажрата олиш кўникмасидир. Қобилиятнинг етакчи 
хусусиятларидан бири — нарса ва ҳодисалар моҳиятини ижодий тасаввур 
қилишдир. У шахснинг шаклланиши ва ривожланиши натижаси бўлиши 
билан бирга, табиий манбага ҳам эга. 

Қобилиятнинг табиий манбаалари. Бу табиий манба кўпинча зеҳн 
тушунчаси билан юритилади. Зеҳн муайян бир фаолиятга ёки кўпгина 
нарсаларга нисбатан ортиқча қизиқувчанликда, мойилликда, интилишда 
намоён бўлади. Зеҳн нишоналари деганда қобилият ички имкониятлари-
нинг табиий асосини тушуниш лозим. Инсон ақлини ва бор қобилиятини 
мунтазам ишлатиш, бу борада тинимсиз билим ва илм олиш учун интилиш 
орқали зеҳнни чарҳлаб (ўткирлаб) боради. У иштиёқ, мойиллик, меҳнатсе-
варлик, ишчанлик, талабчанлик кабиларнинг маҳсулидир. Қобилият уму-
мий ва махсус туркумларга ажратилади. Умумий қобилият деганда юксак 
ақлий имконият ва тараққиёт тушунилади. Қобилият табиий равишда ша-
клланиши ва муайян моделли тизим асосида ривожлантирилиши мумкин. 
Қобилиятни маълум фаолиятга мойиллик ёки интилиш орқали, табиий зеҳн 
нишоналарини аниклаш, мутахассис психолог раҳбарлигида узлуксиз фао-
лиятга жалб этишдир. 

Бошқарувда интеллектуал қобилият компонентлари. Давлат бошқа-
руви, жумладан таълим тизимдаги янги қабул қилинган қонунлар, ҳуқуқий 
– меъёрий ҳужжатлар, ислоҳотлар, демократик янгиланиш, янгича бошқа-
рув, таълим жараёнини эркинлаштириш концепцияси йўналишларидаги 
талабларни таълим-тарбия жараёнига татбиқ этишда, баҳолаш, креатив та-
факкури, мажмуавий аналитик фикрлаши, таҳлили муҳим ўрин тутади.

Раҳбарликка мойиллик, раҳбарга хос характер бўлиши ҳам талаб эти-
лади. Раҳбар - барча кўрсаткичларига эга бўлиши мумкин, лекин унда иш-
нинг пировард натижасини кўра билиш қобилияти етарли бўлмаслиги мум-
кин. Шунинг учун раҳбар шахсий режа тузганда нимани, қандай қилиб қай 
шароитда, кимлар билан амалга оширилишини олдиндан белгилаб олиши 
муҳим. 

Раҳбардан талаб қилинадиган жиҳатлар: 
•• обрў – этиборга эга бўлиш; 
•• педагогик жамоа ишончини қозониш; 
•• ходимлар фаолиятини тўғри идрок этиш; 
•• талабчанлик, меҳрибонлик; 
•• иш натижаларини кузатиш, баҳолаш, зарур ҳолатларда танқид қила 

олиш. 
Ижтимоий қобилиятлари: Киришувчанлик, эътиқод кучи, саботлилик, 

ҳамкорлик, ходимларни тушуниш ва билишлик. Қизиқишлари, муваффақи-
ятга интилиши, мослашувчанлиги, ишончлилиги. Раҳбарнинг ижодкорлик 
иш услуби ва имкониятлари. Ижодкорлик – раҳбарнинг иш кўзини билиши, 
пировард натижани олдиндан кўра олиши, ишнинг стратегиясини, тактика-
си, технологиясини аввалдан режалаштириб, уни уддабуронлик билан ҳал 
этиши, педагогик жамоа, ота – оналар, маҳалла аҳли ва ҳомийларни таълим 
муассасаси муаммоларига ҳамкорлик қилиш. Вазифаларни бажара олиши, 
режалаштира олиш қобилиятлари, уюшқоқлиги, қарор қабул қилишда та-
шаббус кўрсатиши, таваккалчиликка тайёрлиги, янгилик ва технологиялар-
ни бошқаришни билишлиги. 

Демократияга асосланган коллегиал иш услуби. Раҳбарлик усулида 
ўзаро ҳамжиҳатлик, бошқалар фикрини инобатга олиш, тенг ҳуқуқлик, та-
фовутга бормаслик, мустақил фикрлашга даъват этиш, ҳамижодкорлик асо-
сида иш юритиш, “биз”лик тамойилига амал қилинади.

Раҳбарнинг касбий ва шахсий фазилатлари: 
Раҳбарлик қилувчилар учун зарур бўлган фазилатларни шартли равишда 

уч гуруҳга бўлиш мумкин:
1) ўзгаларни тушуниш қобилияти; 
2) ўзгаларга таъсир этиш қобилияти; 
3) раҳбарнинг ўрнак бўлиш фазилатлари.
Ташкилий ишларга бўлган қобилият:

–– жамоани ўз орқасидан эргаштириш, уларга ўз билим ва кўникмалари-
ни бериш, таълим муассасаси “йўл харитаси”да белгиланган ишлар-
ни ташкил қилиш, шахснинг ижтимоий – сиёсий салоҳияти ва фаол-
лигини оширишга, юртининг ижтимоий – сиёсий ҳаётига қизиқиши, 
сиёсий, хуқуқий саводхон бўлиш; – ахлоқан етук бўлиш, хулқнинг 
маънавият тушунчаларига ва мезонларига тўғри келиши, маънавий 
мезонларга тўғри келмайдиган хатти – ҳаракатлардан узоқ бўлиш;

–– ижод қилишга бўлган қобилият;

–– ўз касбий билимларини назарий ва амалий жиҳатдан татбиқ эта би-
лиш, иш жараёнида вужудга келадиган муаммоларни ҳал этишда ижо-
дий ёндошиш, иш жараёнида янгиликлар яратишга интилиш, таълим;

–– тарбия жараёнининг самараси кам бўлган шакл ва услубларидан воз 
кечиш; 

–– ўз – ўзини бошқара билиш – танқидга тўғри муносабатда бўлиш, ўз – 
ўзига танқид кўзи билан қараш, ўзига бўлган талабни ошириш;

–– ходимлар билан тезликда тил топа олиш – бошқалар билан ҳамкор-
ликда ишлай олиш, келажакка ишонч билан қараш, доимо яхши ижо-
дий кайфиятни сақлай билиш, қийин вазиятлардан ўз обрўсини сақла-
ган ҳолда чиқа олиш ҳамда руҳий тушкунликка тушмаслик;

–– руҳий хусусиятлар – юқори даражали ишчанлик, ижодий ва конструк-
тив фикр юритиш, кўриш ва тинглаш билан боғлиқ бўлган ахборот-
ларни ёдда сақлаб қолиш, нутқнинг яхши ривожланганлиги, ўз диққат 
– эътиборини тезлик билан у ёки бу ҳолатларга ўтказа билиш.

Раҳбар фаолиятини ташкил қилишнинг ўзига хос тамойиллари: 
Компетентлик - билимдон, малакалик, тажрибалилик, масъулиятлик-

ни раҳбарлик фаолиятига сингдириб бориш; Инсонпарварлик – педагог , 
ўқувчи ва ота- оналарга ҳурмат ҳамда дўстона муносабатда бўлиш. 

Ўз касбини севиш – ўзига ишонч, оптимизм, ўз касбини маҳоратли бо-
шқаришга эришиш. 

Раҳбарлик вазифаси мезонлари: – маънавий – маърифий, сиёсий ету-
клик - давлат ва спорт таълими сиёсатини тўғри тушуниш ва талқин қилиш, 
таълим муассасасида, тренер, педагог ва ўқувчилар жамоаларининг фаоли-
ятини долзарб йўналишлар асосида ташкил эта олиши;

–– раҳбарлик лавозимига зарур бўлган – тажриба, билим, кўникма, ма-
лакага эга бўлиши ҳамда бошқарув педагогикаси, психология тамой-
илларини билиши ва эгаллаб турган лавозимининг барча қирралари 
бўйича компетентлиги;

–– ўқитувчи, ходимлар, ўқувчилар – фаолияти ривожини олдиндан сеза 
билиши, шунга қараб керакли чора–тадбирларни белгилаши, ташкил-
лаштириши, йўналтириши ва назорат эта олиши;

–– ахлоқи ва обрў-эътибори – ростгўйлик, адолатлилик, самимийлик ва 
камтарлик, ўзига ва бошқаларга нисбатан юқори талабчанлик, масъу-
лият ва ўз бурчи, вазифаларига бўлган фидоийлик ҳиссининг юксак 
даражада ривожланганлиги ҳамда барча камчиликларга нисбатан му-
росасиз бўлиши;

–– сўз ва иш бирлиги – ишчанлик ва уддабуронлик, мураббий, ходим ва 
ўқувчилар томонидан берилган таклифларни ҳамда таълим муассаса-

сига келган ва қабул қилинган қарорларни ўз вақтида тезкорлик билан 
мустақил равишда бажаришларига таъсир ўтказа олиши; 

–– инсон психологиясни билиши – аниқ бир мақсадга йўналтирилган, 
ҳар томонлама ривожланган, илмий, ижодий салоҳиятли жамоани ша-
кллантира олиши ҳамда катталар ва ўқувчилар жамоалари ўртасида 
соғлом, самимий психологик муҳит ўрнатишга интилиши ва эриша 
олиши; 

–– таълим муссасасида – барча раҳбар ўринбосарлари, ўқитувчи ва хо-
димларининг вазифаларини тўғри тақсимлай олиши ва уларни муваф-
фақиятли натижасини холисона баҳолай билиши; 

–– таълим муассасасининг – ўқитувчи, ходимлари ва ўқувчилари билан 
самимий, адолатли ва дўстона муносабатда бўлиши ҳамда жамоани 
унумли меҳнат фаолияти билан шуғулланиб, самарали натижаларга 
эришишларига мумкин қадар қулай шароитлар ярата олиши.  

Хулоса қилиб, шуни таъкидлаш лозимки: раҳбарлик – аниқ бир шароит-
да бошқарув функцияларларини самарали амалга оширишни таъминловчи, 
ички уйғунлик ва яхлитликка эга доимий такрорланувчи фаолият усуллари 
тизимидан иборат. Шунинг учун ҳам раҳбар доимий равишда ўз устида му-
стақил изланиб, фаолият олиб бориши зарур.

РЕЗЮМЕ

Мақолада интеллектуал таълим тўғрисида тушунча ҳамда таълим муассасаларини инновацион 
бошқарувида раҳбарнинг ўрни ва интеллектуал таълимнинг имкониятлари хусусида фикр юрити-
либ, тавсиялар берилган.	

РЕЗЮМЕ
В статье рассматривается понятие интеллектуального образования и роль лидера в иннова-

ционном управлении образовательными учреждениями, а также возможности интеллектуального 
образования и даются рекомендации.

SUMMARY
The article discusses the concept of intellectual education and the role of the leader in the innovative 

management of educational institutions, as well as the possibilities of intellectual education and makes 
recommendations.

тельность, педагогический процесс, инновaционные подходы, координaция деятельно-
сти, функции управления, субъекты педагогического процесса, формирование образова-
тельных мотивов, уровень инновaционности.

Key words: the head of the educational institution, innovative activity, pedagogical 
process, innovative approaches, activity coordination, management functions, subjects of the 
pedagogical process, formation of educational motives, level of innovation.

Zamonaviy ta’lim muassasasi zimmasiga jamiyatimiz uchinchi renesans 
poydevorini yaratishdek o‘ta muhim va mas’uliyatli vazifani yukladi. Buning 
uchun barcha ta’lim tizimi muassasalarida boshqaruv tizimini tartibga solish va 
xorijiy davlatlar ilg‘or tajribalariga suyangan holda innovatsion boshqaruvga 
alohida ahamiyat berish zarurati paydo bo‘ladi.

Avvalo, ta’lim muassasalari rahbarlarining tayyorgarlik darajasini aniqlash 
uchun xolisona adolatli monitoring olib borish, faoliyatini tashxislash, baho 
berish, aniqlash, rahbarlarning zaruriy ehtiyojlaridan kelib chiqib, toifalarga 
ajratib qayta tayyorlash va malakasini oshirish ishlariga e’tibor berish maqsadga 
muvofiqdir.

Chunki, ta’lim muassasalarida pedagogik jarayonlarni o‘zaro bog‘liqligi, 
aloqadorligi, uzluksizligi va uzviyligini ta’minlash, ilmiy va innovatsion 


